ԱՄՓՈՓԱԹԵՐԹ
««ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ
	1.ՀՀ առողջապահության նախարարություն
	30․08․2023

	
	ԱԱ/04/19588-2023

	Ի պատասխան Ձեր 2023 թվականի օգոստոսի 28-ի թիվ 01/15431-2023 գրության՝ ««Սննդամթերքի անվտանգության մասին» օրենքում լրացումներ կատարելու մասին» օրենքի նախագծի վերաբերյալ, հայտնում եմ, որ վերջինիս առնչությամբ դիտողություններ և առաջարկություններ չկան:
	
	

	2. Սննդամթերքի անվտանգության տեսչական մարմին
	4․09․2023

	
	N /06/11605-2023

	««Սննդամթերքի անվտանգության մասին» օրենքում լրացումներ կատարելու մասին» օրենքի նախագծի 1-ին հոդվածով առաջարկվող օրենքի 6-րդ հոդվածի 1-ին մասի 22․8-րդ կետի կարգավորումը վերանայման անհրաժեշտություն ունի՝ հաշվի առնելով այն հանգամանքը, որ արագ արձագանքման մեխանիզմը սննդամթերքի անվտանգության բնագավառում կիրառելի է պետական վերահսկողության շրջանակներում։ Այդ իսկ պատճառով, անհրաժեշտ է օրենքի կարգավորման առակա դարձնել արագ արձագանքման դեպքերը և իրականացման կարգը։
	 
	Ընդունվել է։
Պարզաբանում
Նախագծով ներկայացված կետում կատարվել է փոփոխություն և լրացվող լիազորող նորմը համապատասխանեցվել է 2023 թվականի մարտի 23-ի N 356-Լ որոշմամբ հաստատված N 2 հավելվածի 1․3 կետով սահմանված միջոցառմանը։ Միաժամանակ արագ արձագանքման դեպքերը և իրականացման կարգը սահմանվել են «Սննդամթերքի անվտանգության ոլորտում արագ արձագանքման համակարգի ներդրման մասին» ՀՀ կառավարության որոշման նախագծում։ 

	3․ ՀՀ ֆինանսների նախարարություն
	8․09․2023

	
	01/11-1/17592-2023

	ՀՀ ֆինանսների նախարարությունն ուսումնասիրել է ««Սննդամթերքի անվտանգության մասին» օրենքում լրացումներ կատարելու մասին» օրենքի նախագիծը (այսուհետ՝ Նախագիծ) և հայտնում է հետևյալը.
Նախագծով նախատեսվում է ավելացնել «Սննդամթերքի անվտանգության մասին» օրենքով սննդամթերքի անվտանգության ոլորտում սահմանված ՀՀ կառավարության լիազորությունները՝ ի թիվս այլնի նախատեսելով նաև լաբորատորիաների զարգացման ծրագրի հաստատումը: 
Այս կապակցությամբ հարկ ենք համարում նշել, որ «Սննդամթերքի անվտանգության մասին» օրենքի 6-րդ հոդվածի 1-ին մասի 1-ին կետով արդեն իսկ որպես սննդամթերքի անվտանգության ոլորտում ՀՀ կառավարության լիազորություն սահմանված է սննդամթերքի անվտանգության բնագավառի պետական նպատակային ծրագրերի հաստատումը, հետևաբար գտնում ենք, որ լաբորատորիաների զարգացման ծրագրի հաստատումը որպես առանձին լիազորություն նախատեսելը լրացուցիչ պարզաբանման անհրաժեշտություն ունի:
	


Ընդունվել է։

	[bookmark: _Hlk171677316]4․ ՀՀ արդարադատության նախարարություն
	20․10․2023

	
	01/27․1/45274-2023

	Նախագծում նախատեսվում են մի շարք կարգերի, պահանջների մշակում և ընդունում: Այդ առումով նախագծում անհրաժեշտ է նախատեսել անցումային դրույթներ՝ հստակ նշելով, թե օրենքի ուժի մեջ մտնելուց հետո ինչ ժամկետներում են ընդունվելու այդ ակտերը: Հիշյալ դիտողությունը բխում է «Նորմատիվ իրավական ակտերի մասին» օրենքի 13-րդ հոդվածի 4-րդ մասի պահանջներից:
	Ընդունվել է։

	5․ Տեսչական մարմինների աշխատանքների համակարգման գրասենյակ
	14․12․2023

	
	02/16.20/43092-2023

	«Սննդամթերքի անվտանգության մասին» օրենքում լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում եմ հետևյալը․
Նախագծի 1-ին հոդվածով «Սննդամթերքի անվտանգության մասին» օրենքում լրացվող 22.7-րդ կետով նախատեսվում է Կառավարությանը լիազորություն վերապահել հաստատելու մի շարք սննդային հավելումների մանրածախ վաճառքին ներկայացվող պահանջները և ցանկը: Նախագծին կից ներկայացված հիմնավորմամբ նշվում է, որ Նախագծի մշակումը բխում է «Սննդային հավելումների, բուրավետիչների և տեխնոլոգիական օժանդակ միջոցների անվտանգությանը ներկայացվող պահանջներ» տեխնիկական կանոնակարգի (ՄՄ ՏԿ 029/2012) (այսուհետ՝ ՏԿ 029/2012) 8-րդ հոդվածի 4-րդ մասի պահանջից։ Նշված դրույթը նախատեսում է, որ դրանով սահմանված սննդային հավելումների (կոնսերվանտներ` բենզոյաթթու (E210), նատրիումի բեզոատ (E211), կալիումի բենզոատ (E212), կալցիումի բենզոատ (E213), սորբինաթթու (E200), նատրիումի սորբատ (E201), կալիումի սորբատ (E202), կալցիումի սորբատ (E203). քացախաթթվի 9%-ոց (ոչ ավելի) ջրային լուծույթ (E260). համի և բույրի ուժեղացուցիչներ` գլուտամինաթթու (E620), նատրիումի գլուտամատ (E621), կալիումի գլուտամատ (E622), կալցիումի գլուտամատ (E629), գուանիլաթթու (E626), նատրիումի գուանիլատ (E627), կալիումի գուանիլատ (E628), կալցիումի գուանիլատ (E629), ինոզինաթթու (E630), նատրիումի ինոզինատ (E631), կալիումի ինոզինատ (E632), կալցիումի ինոզինատ (E633), կալցիումի 5'-ռիբոնուկլեոտիդներ (E634) և նատրիումի 5'-ռիբոնուկլեոտիդներ (E635)) մանրածախ վաճառքը կարգավորվում է Մաքսային միության անդամ պետության օրենսդրությամբ:
Հիմք ընդունելով այն հանգամանքը՝ ՏԿ 029/2012 տեխնիկական կանոնակարգի 8-րդ հոդվածի 4-րդ մասով արդեն սահմանված է այն սննդային հավելումների սպառիչ ցանկը, որոնց կապակցությամբ Կառավարությունը պետք է սահմանի մանրածախ վաճառքի պահանջներ, խնդրահարույց է դառնում Նախագծով այդ ցանկի հաստատման լիազորությունը Կառավարությանը վերապահելը։ 
Այս համատեքստում վիճելի է նաև լիազորող նորմում «մի շարք» ձևակերպման օգտագործումը, քանի որ այն չի համապատասխանում իրավական որոշակիության սկզբունքին։ Հետևաբար՝ առաջարկում եմ Նախագծի 1-ին հոդվածից հանել «մի շարք» և «և ցանկը» բառերը:
Բացի այդ, Նախագծի 1-ին հոդվածով լրացվող 22.8-րդ և 22.9-րդ կետերով նախատեսվում է Կառավարությանը վերապահել նաև լիազորություն՝ սահմանելու սննդամթերքի անվտանգության ոլորտում արագ արձագանքման համակարգի ներդրման կարգը և վտանգի վերլուծության և հսկման կրիտիկական կետերի սկզբունքների հիման վրա համակարգի ներդրման թույլտվության կամ մերժման ընթացակարգը: 
Վերոնշյալ կարգավորումների կապակցությամբ հարկ եմ համարում նշել, որ «Սննդամթերքի անվտանգության մասին» օրենքում բացակայում են սննդամթերքի անվտանգության ոլորտում արագ արձագանքման համակարգի, ինչպես նաև վտանգի վերլուծության և հսկման կրիտիկական կետերի սկզբունքների հիման վրա համակարգի ներդրման թույլտվության կամ մերժման վերաբերյալ իրավակարգավորումները, հետևաբար, պարզ չէ, թե նախ ի՞նչ նպատակով է սահմանվում ենթաօրենսդրական նորմատիվ իրավական ակտերի ընդունումը, ապա՝ որո՞նք են լինելու վերոնշյալ ենթաօրենսդրական նորմատիվ իրավական ակտերի կարգավորման առարկաները և նպատակները:  Բացի այդ, Նախագծի հիմնավորման մեջ ևս բացակայում են այդ կարգերի ընդունման անհրաժեշտության հիմնավորումները: Ըստ այդմ, հիմք ընդունելով վերոգրյալն՝ առաջարկում եմ Նախագծից նշված իրավակարգավորումները հանել:
	

Ընդունվել է։






















Ընդունվել է։


	6․ ՀՀ վարչապետի աշխատակազմի իրավաբանական վարչություն
	14․12․2023

	
	02/16.20/43092-2023

	     Նախագծի 1-ին հոդվածով լրացվող՝ «Սննդամթերքի անվտանգության մասին» ՀՀ օրենքի 6-րդ հոդվածի 1-ին մասի 22.8-րդ կետը ՀՀ կառավարությանը լիազորում է հաստատել սննդամթերքի անվտանգության ոլորտում արագ արձագանքման համակարգի ներդրման կարգը, մինչդեռ նախագծում հստակեցված չէ նշված հասկացության էությունը, ինչը խնդրահարույց է իրավական որոշակիության սկզբունքի տեսանկյունից։ Հետևաբար, նախագիծը նշված դիտարկման համատեքստում լրամշակման կարիք ունի։
	

	7․ Հաշվի առնելով ՀՀ էկոնոմիկայի նախարարությունում 2024 թվականի հունիսի 11-ին և 13-ին  Տեսչական մարմինների աշխատանքների համակարգման գրասենյակի և ոլորտի համապատասխան մասնագետների հետ կայացած քննարկման արդյունքները՝ Օրենքի նախագիծը լրամշակվել է։
	

	7․ Տեսչական մարմինների աշխատանքների համակարգման գրասենյակ
	24․07․2023

	ԵԶՐԱԿԱՑՈՒԹՅՈՒՆ
«ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ
Քննարկելով «Սննդամթերքի անվտանգության մասին» օրենքում լրացումներ և փոփոխություն  կատարելու մասին» օրենքի նախագիծը (այսուհետ՝ Նախագիծ)՝ հայտնում եմ, որ Նախագծի վերաբերյալ սկզբունքային առարկություններ չունենք։
Միևնույն ժամանակ, հայտնում եմ, որ Նախագծի 2-րդ հոդվածով առաջարկվող Օրենքի 17-րդ հոդվածի 1-ին մասում լրացվող 6-րդ կետով նախատեսված՝  վտանգի վերլուծության և հսկման կրիտիկական կետերի համակարգի ներդրումը ենթադրում է ֆինանսական ռեսուրս, ինչով պայմանավորված ոչ բոլոր տնտեսավարող սուբյեկտներն ունեն կարողունակություն նշված համակարգը ներդնելու համար։ Բացի այդ, Էկոնոմիկայի նախարարը, Սննդամթերքի անվտանգության տեսչական մարմնի կառավարման խորհրդի 29․03․2024 թվականին կայացած նիստի ընթացքում, հիշյալ հարցի քննարկման շրջանակներում արտահայտել է դիրքորոշում այն մասին, որ փոքր տնտեսավարողների համար անհրաժեշտ էր մշակել ստանդարտներ և ակնհայտ է, որ ՎՎՀԿԿ համակարգը փոքր տնտեսավարողների համար կիրառելի չէ, որոնք առնվազն կփակվեն։  





	






Տրվում է պարզաբանում։
  Համաձայն Մաքսային միության հանձնաժողովի 2011 թվականի դեկտեմբերի 9-ի «Սննդամթերքի անվտանգության մասին» Մաքսային միության տեխնիկական կանոնակարգն ընդունելու մասին» N 880 որոշման (այսուհետ՝ Տեխնիկական կանոնակարգ) 10-րդ հոդվածի 2-րդ մասի՝ Սննդամթերքի արտադրության (պատրաստման) գործընթացների իրականացման ժամանակ, այդ արտադրանքի անվտանգության պահանջներից ելնելով, պատրաստողը պետք է մշակի, իրականացնի և պահպանի վտանգի վերլուծության և հսկման կրիտիկական կետերի համակարգի (ՎՎՀԿԿ) սկզբունքների վրա հիմնված ընթացակարգերը։ Նշված դրույթը վերաբերում է ինչպես խոշոր, այնպես էլ միջին և փոքր ընկերություններին։ Այս համատեքստում 2015 թվականին մշակվել և ՀՀ կառավարության 2015 թվականի հուլիսի 23-ի N 827-Ն որոշմամբ հաստատվել է սննդի արտադրության, վերամշակման և բաշխման փուլերում (նախնական արտադրության գործառնություններից հետո) պատշաճ հիգիենիկ ու արտադրական գործելակարգի և վտանգի վերլուծության և հսկման կրիտիկական կետերի համակարգի ներդրման ժամանակացույցը։ Որոշմամբ հաստատված N 1 հավելվածով սահմանված ժամանակացույցով մինչև 2023 թվականը՝ բոլոր տնտեսավարողները, ներառյալ գերփոքր, փոքր և միջին առևտրային կազմակերպությունների և անհատ ձեռնարկատերերի մոտ ՎՎՀԿԿ սկզբունքների վրա հիմնված ընթացակարգեր պետք է արդեն ներդրված  լինեն, այսինքն ՀՀ էկոնոմիկայի նախարարության կողմից ներկայացված օրենքի նախագծում նոր պարտադիր պահանջ չի սահմանվում, այդ պարտադիր պահանջը սահմանվել է 10 տարի առաջ։   Տվյալ նախագծի կարգավորման առարկան հանդիսանում է այն, որ տնտեսավարողը սննդի շղթայի օպերատորների բազայում գրանցվելիս ներկայացնի նաև տեղեկատվություն այն մասին, որ ունի ներդրած ՎՎՀԿԿ սկզբունքների վրա ներդրած համակարգը և առկա է հաստատված պլանը։ 
    ՎՎՀԿԿ համակարգի սկզբունքների հիման վրա ներդրված համակարգը պահանջում է միայն սկզբունքների վրա հիմնված ընթացակարգեր, որոնք հանդիսանում են անվտանգ սննդի ապահովման երաշխիք և չեն պարտադրում ՎՎՀԿԿ համակարգի ներդնում։ Տվյալ սկզբունքների ներդրման ծավալը կախված է արտադրական ծավալից, իրացվող արտադրատեսակների, օգտագործվող հումքի ռիսկայնության, աշխատակիցների քանակի, որոնք առանձնահատուկ են կոնկրետ տվյալ արտադրության համար։ Փոքր արտադրությունների և  հանրային սննդի ոլորտում  ծառայություններ մատուցող փոքր տնտեսավարողների դեպքում սկզբունքները  հնարավոր է ապահովել շատ մատչելի և պարզ ընթացակարգերով, առանց մեծ ներդրումների, նույնիսկ հնարավոր է առանց ֆինանսական հավելյալ ռեսուրսների, ուստի տվյալ սկզբունքների ներդնումը փոքր տնտեսավարողների համար մեծ ֆինանսական բեռ չի ենթադրում։ Օրինակ շաուրմայի պատրաստման կետում տնտեսավարողը կարող է ունենալ սկզբունքների վրա հիմնված մեկ հսկման կետ։ 
   Հարկ է նշել, որ բազմաթիվ  քննարկումները, ինչպես նաև միջազգային առաջատար մասնագետների հետ խորհրդակցությունները հանգեցնում են այն եզրակացությանը, որ  ստուգումների ընթացքում  փոքր և միջին տնտեսավարողների նկատմամբ տարբերակված մոտեցումները միանշանակ ցանկալի և ընդունելի են։    Միաժամանակ հաշվի առնելով Սննդամթերքի անվտանգության տեսչական մարմնի կառավարման խորհրդի 2024 թվականի մարտի 29-ին կայացած նիստի ընթացքում ՀՀ էկոնոմիկայի նախարարի կողմից արտահայտած դիրքորոշումը այն է՝ «փոքր տնտեսավարողների համար անհրաժեշտ է մշակել ստանդարտներ և ակնհայտ է, որ ՎՎՀԿԿ համակարգը փոքր տնտեսավարողների համար կիրառելի չէ, որոնք առնվազն կփակվեն» անհրաժեշտ է,  որ Տեսչական մարմինների աշխատանքների համակարգման գրասենյակի կողմից ՀՀ կառավարության 2022 թվականի օգոստոսի 11-ի «Հայաստանի Հանրապետության սննդամթերքի անվտանգության տեսչական մարմնի կողմից իրականացվող ստուգումների ստուգաթերթերը հաստատելու մասին» N 1266-Ն որոշման մեջ  կատարվի փոփոխություններ՝ սահմանելով տարբերակված մոտեցում փոքր, միջին և խոշոր տնտեսավարողներին համար և հարցերը շարադրվեն ըստ արտադրական ծավալի, օգտագործվող հումքի ռիսկայնության, աշխատակիցների քանակի, որոնք առանձնահատուկ են կոնկրետ տվյալ արտադրության համար, որպեսզի փոքր տնտեսավարողները չհայտնվեն փակման եզրին։ 
Աշխատանքային կարգով հարցումների ընթացքում հստակեցվել է, որ կառավարման համակարգերի, մասնավորապես ՎՎՀԿԿ-ի ներդրման գները տատանվում են 500․000-ից մինչև 3 500 000 սահմաններում՝ կախված  արտադրության հզորությունից, արտադրության ուղղվածությունից և մի շարք այլ պայմաններից։
 



